
Samaniego izango da ‘Vital Araban zehar' programaren protagonista asteburu honetan 

• Igande arratsaldean, bola jokoaren kanpoaldean, Ellas bailan solas antzezlana eta Radio Vinilo taldearen musika izango dira       
 
Vitoria-Gasteiz, 2026ko maiatzak 22.- Samaniegok izango du asteburu honetan ‘Vital Araban zehar' programaren protagonismo osoa. Igande arratsaldean, bola jokoaren kanpoaldean, Arabako Errioxako herri honetara gerturatzen direnek antzerkiaz eta musikaz gozatzeko aukera izango dute.      

18:00etan, Ellas bailan solas antzezlana ikusi dezakete. Pikor konpainiaren ikuskizun horretan, gurpildun aulki automatikoan dabiltzan aingerutxo zahar bik harrituta ibiliko dira kaleetatik, galduta bezala, baina kontua da ihes egin dutela bizileku duten egoitzatik. Zeladoreak haien bila dabiltza, baina atsoek erabaki bat hartu dute: amaitu da bazter batera baztertutako traste bat izatearena, amets asko dituzte oraindik betetzeko. “Obra atso-agure zoriontsuei egindako omenaldia da, ametsak izaten jarraitzen dutenei, beti mundua konkistatzeko prest daudenei, bizitza trago luzeetan edaten dutenei egindako omenaldia”, nabarmendu du konpainiak.

Ordu bi geroago, 20:00etan, agertoki berean, Radio Vinilok emango dio amaiera asteburuari. Bertsioak egiten dituen talde gasteiztar horrek 80ko eta 90eko hamarkadetako pop eta rock arrakasta handiak berriro biziaraziko dizkio publikoari. Bere errepertorioan Miguel Rios, Los Secretos, Hombres G, Barricada, Leño eta La Polla Records artisten klasikoak dituzte, besteak beste.

‘Vital Araban zehar’ programak 103 kultura  jarduera eskainiko ditu aurten, sei kuadrilletan 49 udalerritako 68 herritan (Vitoria-Gasteiz izan ezik) eta beste hiru Trebiñun. Guztira musika taldeen 55 kontzertu, 38 antzerki emanaldi, 5 abesbatza-errezitaldi eta 5 dantza erakustaldi izango dira ikusgai, bertako artisten eskutik.

